
ERAIKUNTZAREN KOSTUEN INDIZEA. 2022KO URTARRILA 

 

Euskal AEko eraikuntzaren kostuak % 2,7 igo dira 
2022ko urtarrilean  

 

Urte arteko terminoetan, 2022ko urtarrilean 2021eko urtarrilaren aldean, 
kostuak % 6,7 igo dira 
 
Eustaten datuen arabera, Euskal AEko Eraikuntzaren kostuen indizea % 2,7 igo da 
2022ko urtarrilean, aurreko hilaren aldean. Aurreko urteko hil beraren aldean (2022ko 
urtarrila, 2021eko urtarrilaren aldean), kostuak % 6,7 hazi dira. 
 
Etxegintzaren sektoreko kostuak % 2,8 igo dira hil arteko terminoetan, eta Obra 
Zibilekoak % 2,1.  2021eko urtarrilaren aldean, prezioak % 6,5 igo dira Etxegintzan eta % 
7,9 Obra Zibilean.  
 

 
Aurreko hilaren, 2021eko abenduaren, aldean, lehengaien kostuak % 1,8 igo dira, eta 
eskulanarenak, berriz, % 5,8.  Urtetik urterako terminoetan, lehengaien kostuak % 7,0 
egin du gora, eta eskulanarenak % 5,8. 
 
Etxegintzaren sektoreak % 1,9ko hil arteko igoera izan du bere lehengaien kostuan, eta 
Obra Zibilarenean % 1,0koa izan da igoera. Urte arteko bilakaeran, Etxegintzako 
lehengaien kostuak % 6,7 igo dira, eta Obra Zibilekoak % 8,5. 
 



  

 

 
EEKI 2022KO URTARRILA 

Sektoreak kontsumitutako lehengaien prezioei dagokienez, 2022ko urtarrilean, 2021eko 
urtarrilaren aldean, hauek izan dituzte igoerarik handienak: Petrolioa fintzea (% 40,0ko 
igoera), Energia elektrikoa eta gasa (% 32,9koa) eta Metalurgia (% 30,6koa).  Prezioetan 
hazkunde apalenak izan dituzten sektoreak honako hauek izan dira: Mineral ez-
metalezkoak (% 0,5eko igoera) eta Kautxua eta plastikoa (% 2,3ko igoera). 

